
Užjauskem žīlelė! 
 

Žīlēlė maža, kėik to vargsti 

Čė par tuokės ėlgas žėimas! 

Kamė šaltuoms naktims mėigti? 

Kāp nenūšali? Kū lėsi? 

Senē vabalelē vėsė 

Kap užmėrė gol po žemiems. 

Stuorė stuorė snėigā vėršou – 

Kas gal pruo anus pralīstė? 

Šakas krapštinieji, ėiškā – 

Nesam matė, ka kū rastumi, 

Vuo balsielis aiškos vėstėik 

I sparnelē vėstėik greitė. 

Ta pamuokīk mumis, paukštieli, 

Tuos kuntrībės, tuo gīvoma! 

Kailēs stuorās apsilaužė, – 

Vėstėik atsivėipė vėrpam. 

Vuo je truoba kartās atšal, – 

Ruoduos, pabonga pasaulė!.. 

Ir vėsā nepagalvuojem, 

Kāp to, žīlēle maža, vargsti. 

